
KUALA LUMPUR 30 Ogos - Tun
Dr. Mahathir Mohamad berkata, 
kerajaan kini sedang menum- 
pukan usaha melaksanakan Wa­
wasan Kemakmuran Bersama 
dengan matlamat menyediakan 
taraf hidup yang wajar kepada 
semua rakyat Malaysia menje- 
lang tahun 2030.

Menurut Perdana Menteri, ia 
sedang digerakkan dengan ob- 
jektif menjadikan Malaysia lebih 
cemerlang dan menjadi antara 
paksi ekonomi penting di Asia.

Pada masa yang sama kata- 
nya, usaha juga dipergiat untuk 
meningkat kuasa beli rakyat

dan menghapus jurang penda- 
patan dan kekayaan antara ke- 
las, kaum dan wilayah.

“Wawasan Kemakmuran Ber­
sama adalah usaha untuk men­
jadikan Malaysia sebuah negara 
yang terus menerus membangun 
secara mampan seiring dengan 
pengagihan ekonomi yang adil 
dan inklusif di setiap peringkat 
rantaian nilai, kelas, kaum dan 
geografi sehingga mewujudkan 
rasa keharmonian dan kestabi- 
lan dalam kalangan rakyat men- 
jelang tahun 2030.

“Wawasan serta dasar-dasar 
yang dibentuk adalah untuk

merealisasikan Malaysia seba- 
gai sebuah Negara yang maju, 
bermaruah dan merdeka. Apa- 
bila kita memperkenal wawasan 
dan dasar-dasar itu, kita sedar 
bahawa mereka tidak akan ter- 
capai kecuali sistem pentadbi- 
ran kita bersama mendokong 
dan menyokong usaha-usaha 
ini,'' katanya menerusi perutu- 
san sempena sambutan Hari Ke- 
bangsaan hari ini.

Dalam pada itu, Dr. Mahathir 
berkata, kerajaan kini meletak- 
kan usaha membanteras gejala 
rasuah yang disifatkan sebagai 
bencana paling besar kepada

negara sebagai objektif utama.
uUntuk memastikan dasar- 

dasar kita tidak disabotaj oleh 
mereka yang menyalahgunakan 
kuasa dan menerima rasuah, 
maka kita telah meletakkan usa­
ha membanteras rasuah salah 
satu objektif utama kerajaan.

“Kerana itu pada tahun ini 
Hari Kebangsaan disambut de- 
ngan tema Sayangi Malaysiaku: 
Malaysia Bersih. Yang kita harap 
adalah membersih Negara dari 
amalan rasuah yang mampu 
menggagalkan usaha untuk 
memberi kemakmuran bersama 
kepada semua rakyat,” jelasnya.


